
Wasserratta 

Ausschnitte aus dem Programm 2013 
  
In Khur - do git's viel Nutta  
viel Nutta - git's in Khur 
und het's nit - soviel Nutta 
kämm mengga nit - noch Khur 
 
Dr Verkehr tuat das - nit störa 
das froit - dia Fraua sehr 
do tuasch au nit - viel ghöra 
dr Seckel isch - jetz leer ! 
 
In Khur - git's alti Röhra  
alti Röhra - git's in Khur 
und gebt's - kei alti Röhra 
wär d'Ringstross trocha - z'Khur 
 
Dr Gmeindrot - tuat's nit störa 
Compiuter hin - oder här 
dia wänd vu dem - nüt ghöra 
Dr Seckel isch - jo leer ! 
 
Dr Stapi meint - miar müand jetz spara  
ma muass d'Finanza - aba fahra 
z'Quoderisfeld - isch verlora 
eifach kei Kohla ! 
 
Z'Pfaffaseminar - hät nüt meh z'guuna 
könd bald nümma - Tütti bestuuna  
d'Badi Sand - wird au no gstohla  
wieder kei Kohla ! 
 
Kultur vu Khur - dia macht eim Suur  
aber vu Kunscht - gsesch kei Spuur  
Andeerer Platta - sind's ga hola  
für das hät'ma Kohla ! D'Stadt wür dr Sennhof - anderscht nutza dia Zella eifach - nu suuber putza 
und d'Nutta vum Rossboda - uffa hola so macht'ma Kohla ! 
 
Wenn's denn klöpft und Eina schreit  
und au z'Bluat no umma schprüzt 
isch d'Nasa denn au breit 
au z'Reda het nüt gnützt 
 
das sind schu schlimmi Sacha 
das isch an huara Mischt 
was denn nia gsesch, wenn's nötig wär: 
a Khurer Polizischt ! 
 
  



Wenn z'Ursi mit'am - Karli goht  
und z'Vreni - mit'am Sepp 
und's nochher - mit'am Karli tribbt 
denn isch - das Puff perfekt 
tenk, z'Moni het - vor fascht zwei Johr 
as Gschleipf kha - mit'ma Puur 
wenn därig's ghörsch - denn weisch genau 
ma redat do - vu Khur ! 
 
Letschta Summer stohni barfuass in a Hundegagel  
a bitz dr'vo han i au hüt no unter'm Nagel 
drumm rüaf'i jetz grad sofort am'na Polizischt 
dia secklen sowieso schu fascht wäg jedem Mischt ! 
 
Schlof, Kindli, schlof  
dr Vater hüatat d'Schof 
in Ems het's kei'meh Bäumali 
Dött hends nuno viel Träumali 
Schlof, Kindli, schlof 
dr Trachsel blibt as Schof ! 
 
Ohni Hösli im Garta  
git's für ihn fascht kei Halt 
unterhaltat alli Sparta 
dr Berlusconi kunnt bald ! 
 


